
Torfimmi peqquserlunnerup akiornissaanut Naalagaaffiit Peqatigiit isumaqatigiissutaannut 

Kalaallit Nunaata ilanngunneqarnissaanik matumalu aalajangiiffigisassatut siunnersuutip 

akuerineqarnerata kingunitsianngua tamatuma sulissutigineqalernissaa 

aallartinneqaqqullugu Naalakkersuisut peqquneqarnissaannik Inatsisartut 

aalajangiiffigisassaattut siunnersuut.  

(Inatsisartunut ilaasortaq, Asii Chemnitz Narup, Inuit Ataqatigiit) 

 

Soqutiginartuuvoq imannak siunnersuummi saqqummiussisoqareernerani naalakkersuisut 

akissuteqaataat takullugu. 

Tassami tassani akissuteqaataasumi takuneqarsinnaammat, ajoraluartumik nunaqqatitta pisortat 

suliffeqarfiutaannut qanoq appasitsigisumik isiginninnerat. 

Tamassuma pissutissaqalersippaalusooq, suliassani ima ittuni qanoq annertutigisumik 

suliassaqarnersugut nunatsinni inuiaqatigiit akornganni. 

Siunnersuuteqartup siunertaa paasiuminarluinnarpoq, suliassat annertuut eqqartorneqarsillugit 

Naalagaaffiit peqatigiit isumaqatigiissutaannut nunarput malinnittariaqartortaaq 

assortungassaanngilaq. 

Taamaattorli naalakkersuisut ersersinniagaat oqaaseqaatiminnissaaq takuneqarsinnaavoq, 

nunarparujussuarnit atsioqataaffigineqarsimasoq isumaqatigiissut assigiinngeqisumik nunamiit 

nunamut atorneqartoq. Malinneqarneralu assigiinngilluinnartumik iluseqartoq. 

Taamaattumik Atassummiit Naalakkersuisut allannguutissatut siunnersuutigisaat taperserlutigu, 

ataatsimiitsitaliamuttaaq innersuupparput. 

